
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ

ՀՈՒՆՎԱՐԻ 30-Ի N 77 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Հիմք ընդունելով «Իրավական ակտերի մասին» Հայաստանի Հանրապետության օրենքի 70-րդ հոդվածի 1-ին մասը, ինչպես նաև «Սպառողների իրավունքների պաշտպանության մասին» Հայաստանի Հանրապետության օրենքի 23-րդ հոդվածի 1-ին մասը` Հայաստանի Հանրապետության կառավարությունը որոշում է.

1. Հայաստանի Հանրապետության կառավարության 2002 թվականի հունվարի 30-ի «Նմանօրինակ ապրանքներով փոխարինման ոչ ենթակա պատշաճ որակի ոչ պարենային ապրանքների անվանացանկը հաստատելու մասին» N 77 որոշման (այսուհետ՝ Որոշում) վերնագրում, որոշման 1-ին կետում և որոշմամբ հաստատված անվանացանկի վերնագրում փոխարինման բառը փոխարինել փոխարինելու կամ վերադարձնելու բառերով:

2. Որոշման նախաբանում Սպառողների իրավունքների բառակապակցությունից հետո լրացնել պաշտպանության բառը:

3. Որոշման 1-ին կետով հաստատված անվանացանկի`

1) 3-րդ կետը Պարֆյումերակոսմետիկական ապրանքներ բառերից հետո լրացնել , բացառությամբ օծանելիքի բառերով:

2) 4-րդ կետը շարադրել նոր խմբագրությամբ`   
4. Բամբակյա, վուշե, մետաքսյա, բրդյա և սինթետիկ կտորներ, գործվածքի տիպի ոչ գործվածքային նյութերից ապրանքներ (ժապավեններ, երիզահանգույցներ, ժանյակներ և այլն), մալուխային արտադրանք (լարեր, քուղեր, մալուխներ և այլն), շինարարական և վերջնամշակման նյութեր (լինոլեում, թաղանթներ, գորգային ծածկեր և այլն) և մետրերով բաց թողնվող այլ ապրանքներ::

3) 5-րդ կետը շարադրել նոր խմբագրությամբ`   
5. Տրիկոտաժե սպիտակեղեն, գուլպեղենի արտադրանք::

4) 8-րդ կետը ուժը կորցրած ճանաչել:
5) 11-րդ կետը ուժը կորցրած ճանաչել:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ                                                            

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
ՀՈՒՆՎԱՐԻ 30-Ի N 77 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
1. Անհրաժեշտությունը
Սույն որոշման նախագծի մշակումը պայմանավորված է ՀՀ վարչապետի 2016 թվականի օգոստոսի 11-ի N 741-Ա որոշմամբ հաստատված «Հայաստանի Հանրապետության քաղաքացիական օրենսգրքում լրացումներ և փոփոխություններ կատարելու մասին» Հայաստանի Հանրապետության 2016 թվականի հունիսի 17-ի ՀՕ-115-Ն և «Առևտրի և ծառայությունների մասին» Հայաստանի Հանրապետության օրենքում լրացումներ կատարելու մասին» Հայաստանի Հանրապետության 2016 թվականի հունիսի 17-ի ՀՕ-117-Ն օրենքների կիրարկումն ապահովող միջոցառումների ցանկի 1-ին կետի կատարումն ապահովելու անհրաժեշտությամբ:
2. Ընթացիկ իրավիճակը և խնդիրները
        Հաշվի առնելով, որ ՀՀ-ում էլեկտրոնային առևտրի իրավական կարգավորման շրջանակներում ընդունվեց Սպառողների իրավունքների պաշտպանության մասին ՀՀ օրենքում փոփոխություն և լրացում կատարելու մասին Հայաստանի Հանրապետության 2016 թվականի հունիսի 17-ի ՀՕ-118-Ն օրենքը (այսուհետ՝ Օրենք), որի 23-րդ հոդվածով վերանայվեց պատշաճ որակի ոչ պարենային ապրանքը փոխարինելու կամ վերադարձնելու սպառողի (գնորդի) իրավունքը, մասնավորապես Օրենքով առավել հստակեցվեց վերադարձման կամ փոխարինման ոչ ենթակա պատշաճ որակի ոչ պարենային ապրանքներին ներկայացվող պահանջները:
Օրենքի նշված հոդվածի համատեսքտում անհրաժեշտություն է առաջացել վերանայել նաև Հայաստանի Հանրապետության կառավարության 2002 թվականի հունվարի 30-ի «Նմանօրինակ ապրանքներով փոխարինման ոչ ենթակա պատշաճ որակի ոչ պարենային ապրանքների անվանացանկը հաստատելու մասին» N 77 որոշմամբ (այսուհետ՝ Որոշում) հաստատված  նմանօրինակ ապրանքներով փոխարինման ոչ ենթակա պատշաճ որակի ոչ պարենային ապրանքների անվանացանկը:

 Մասնավորապես`

Որոշման նախաբանում Սպառողների իրավունքների բառակապակցությունից հետո լրացվել է պաշտպանության բառը, համապատասխանեցնելով Սպառողների իրավունքների պաշտպանության մասին ՀՀ օրենքի վերնագրին։

 Ներկայացված Որոշման նախագծի 2-րդ կետի 1-ին ենթակետով առաջարկվում է Որոշման 3-րդ կետը` պարֆյումերակոսմետիկական ապրանքները ընդլայնել՝ վերադարձման ենթակա դարձնելով այն պարֆյումերակոսմետիկական միջոցները, որոնց համար չեն սահմանվում այնպիսի պահպանման պայմաններ, որոնք կարող են խախտվել տեղափոխման ընթացքում, օրինակ` օծանելիքը: Ուստի` 3-րդ կետը վերախմբագրվել է հետևյալ կերպ` «Պարֆյումերակոսմետիկական ապրանքներ՝ բացառությամբ օծանելիքի»:

Նախագծի 2-րդ կետի 2-րդ ենթակետով առաջարկվում է Որոշման 4-րդ կետից հանել պատրաստի «Տեքստիլ ապրանքներ»-ը, թողնելով տեքստիլ կտորներ, գործվածքներ, ժապավեններ, մալուխային արտադրանք և մետրով բաց թողնվող այլ ապրանքներ:
Նախագծի 2-րդ կետի 3-րդ ենթակետով առաջարկվում է Որոշման 5-րդ կետից հանել «Կարի ու տրիկոտաժի արտադրանք»-ը, թողնելով տրիկոտաժե սպիտակեղենը, գուլպեղենի արտադրանքը։
Նախագծի 2-րդ կետի 4-րդ ենթակետով ուժը կորցած է ճանաչվել Որոշման 8-րդ կետը` «Կենցաղային կահույք (կահույքի հավաքածու և լրակազմ)»: Համաձայն որի «Կենցաղային կահույք (կահույքի հավաքածու և լրակազմ) ապրանքատեսակը դառնում է վերադարձման ենթակա:

Այս փոփոխությունը բխում է այն հանգամանքից, որ Սպառողների իրավունքների պաշտպանության մասին ՀՀ օրենքում կատարված փոփոխության արդյունքում կարգավորվում է ապրանքի վերադարձման գործընթացում վաճառողի գտնվելու վայր հասցնելու հետ կապված ծախսերի գնորդի պարտավորությունը, միևնույն ժամանակ սույն օրենքով սահմանվում է, որ ապրանքը չի կարող վերադարձվել, երբ պատրաստվել է գնորդի հատուկ պահանջներին համապատասխան կամ անհատականացված է:

Նախագծի 2-րդ կետի 5-րդ ենթակետով ուժը կորցած է ճանաչվել Որոշման 11-րդ կետը, որը սահմանում է «Երաշխիքային ժամկետներ ունեցող կենցաղային նշանակության տեխնիկապես բարդ ապրանքներ (մետաղահատ և փայտամշակման հաստոցներ, կենցաղային էլեկտրական մեքենաներ ու սարքեր, կենցաղային ռադիոէլեկտրոնային ապարատներ, հաշվիչ և բազմացնող կենցաղային տեխնիկա, լուսանկարչական ապարատներ, կինոապարատներ, հեռախոսային ու ֆաքսիմիլային ապարատներ, էլեկտրական երաժշտական գործիքներ, էլեկտրոնային խաղալիքներ)»:

 Այս փոփոխությունը բխում է այն հանգամանքից, որ վերջին ժամանակներում տնտեսավարողները այս ապրանքի մասով բավարարում են սպառողի պահանջները:

3. Նախագծի մշակման գործընթացում ներգրավված ինստիտուտները և անձինք 
Նախագիծը մշակվել է ՀՀ Տնտեսական զարգացման և ներդրումների նախարարության կողմից` Սպառողների շահերի պաշտպանության հասարակական կազմակերպությունների հետ համատեղ:
6. Ակնկալվող արդյունքը
Նմանօրինակ ապրանքներով փոխարինման ոչ ենթակա պատճաշ որակի ոչ պարենային ապրանքների անվանացանկի հետ կապված իրավական ակտերի հստակեցում: 

Տ Ե Ղ Ե Կ Ա Ն Ք N 1
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
ՀՈՒՆՎԱՐԻ 30-Ի N 77 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԿԱՄ ԱՅԼ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ԱՌԿԱՅՈՒԹՅԱՆ ԿԱՄ ԲԱՑԱԿԱՅՈՒԹՅԱՆ ՄԱՍԻՆ   
      «Հայաստանի Հանրապետության կառավարության 2002 թվականի հունվարի 30-ի N 77 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտություն չի առաջանա:
Տ Ե Ղ Ե Կ Ա Ն Ք N 2

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ
ՀՈՒՆՎԱՐԻ 30-Ի N 77 ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԿԱՄ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
«Հայաստանի Հանրապետության կառավարության 2002 թվականի հունվարի 30-ի N 77 որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման ընդունման կապակցությամբ պետական կամ տեղական ինքնակառավարման մարմնի բյուջեում ծախսերի և եկամուտների էական ավելացումներ կամ նվազեցումներ չեն սպասվում: 


